
				এই পাতাটির মুদ্রণ সংশোধন করা প্রয়োজন। 
[ 8న ]
রাক্ষসের উপদ্রব হেতু সেই ব্রাহ্মণপরিবারের দুঃখে দুঃখিত হইয়া কুন্তী স্বীয় বলিষ্ঠ পুত্র ভীমসেনের দ্বারা সেই রাক্ষসের বিনাশ সাধন করেন। পরে দ্রৌপদীর বিবাহে অৰ্জুন লক্ষ্যভেদ করিয়া কন্যারত্ব প্রাপ্ত হইলে, ইহঁীর আদেশে পঞ্চ ভ্রাতা তাহার পতি হন তৎপরে পাণ্ডবগণ ইন্দ্রপ্রস্থে রাজ্য স্থাপন করিলে, কুন্তী তাহদের সহিত মুখে বাস করিতে লাগিলেন ।
যুধিষ্ঠির অক্ষত্ৰীড়ায় রাজ্য হারাইয়। স্ত্রী ও ভ্রাতৃগণসহ বনগমন করিলে, কুন্তী ধৰ্ম্মাত্মা বিছরের নিকট রহিলেন। ইহার ত্রয়োদশ বৎসর অন্তে কুরুপাণ্ডবে যুদ্ধ স্থির হইলে, ইনি গোপনে কর্ণের নিকট গমন পূৰ্ব্বক তাহার জন্ম বৃত্তান্ত প্রকাশ করিয়া তাহাকে পাগুবদিগের সহিত মিলিত হইতে অনুরোধ করিলেন । বীরবর কর্ণ তাহাতে অস্বীকৃত হইয়া মাতাকে এই মাত্র বলিলেন ষে তিনি অর্জুন ভিন্ন অন্ত পাণ্ডবচতুষ্টয়ের অনিষ্ট করিবেন না। কুন্তী
তাহাতেই সস্তুষ্ট হইয়া প্রত্যাগমন
করিতে বাধ্য হইলেন ।
কুরুক্ষেত্র যুদ্ধের পর কুন্তী যুধিষ্ঠি
রকে কর্ণের তর্পণ করিতে বলিয়া তাহার জন্মবৃত্তান্ত প্রকাশ করেন। তখন ভ্রাতৃশোকে ক্ষিগ্নমনা যুধিষ্ঠির মতাকে মৃদু ভৎসনা করিলেন।
কুণাল
ইনি পুত্রগণকে প্রাপ্তরাজ্য দেখিয়া সুখী হইলেন এবং তাঁহাদের সহিত পনর বৎসর সুখে বাস করিলেন । অতঃপর ধৃতরাষ্ট্রের সহিত বনগমন পূৰ্ব্বক অনন্তমনে তপশ্চরণ করিতে লাগিলেন । তিন বৎসর কাল বনে তপস্যা করিয়া, কুন্তী ধৃতরাষ্ট্র ও গান্ধারীসহ দাবানলে ভস্মীভূত হইয়াছিলেন। (মহা )
কুন্তি-ভোজ-নৃপতিবিশেষ। क्षेनि
শূরসেনের পিতৃম্বসার পুত্র ছিলেন এবং তাহার সহিত ইহার সৌহৃদ্য ছিল। অপুত্ৰক বলিয়া শূরসেন ইহঁাকে স্বীয় প্রথমজাত সন্তান অর্পণ করিতে প্রতিশ্রুত হইয়া পৃথাকে অপণ করেন । তিনি ইহঁার দ্বারা লালিত পালিত হইয়া কুন্তী নামে পরিচিত হন । ইনি ভারত-সমরে পাণ্ডবপক্ষ অবলম্বন করিয়া যুদ্ধে নিহত হন । ( মহা )
কুণাল-আশোকের পুত্র। ইনি
অতি রূপবান ও ধাৰ্ম্মিক লোক ছিলেন। কাঞ্চন নামে এক রমশীর সহিত ইহঁর পরিণয় হয়। মহারাজ অশোকের কোন অন্তঃপুরচারিণী ইহঁাকে পাপ পথে লইবার চেষ্টা করে। কিন্তু তাহাতে অকৃতকাৰ্য্য হইয়৷ ইহঁার সৰ্ব্বনাশের চেষ্টা করিতে লাগিল।
কথিত আছে য়ে মহারাজ অশোক

